
ЦIумадисезул
          гьаракь

              Ассаламу гIалайкум!

(Голос Цумады)

ЦIумада   Районалъул   Газета   -  Цумадинская   рАйонная  гАзета 
  Барки

Дагъистаналъул республика-
ялъул хIукуматалъул хIукмуялда 
рекъон, РичIагьанихъ росулъа Да-
итбегов МухIамад  АхIмаднабиевич 
тIамун вуго ДРялъул  миллияб 
политикаялъугун диниял ишазул 
министерствоялъул миллияб поли-
тикаялъулгун  информациялъулаб 
управлениялъул нухмалъулевлъун. 

Баркула МухIамадида цIияб 
хъулухъ, гьарула хъулухъалъулал 
болъабазул тIогьиве вахине щу-
лияб сахлъи,  халатаб  ва талихIаб 
гIумру.

34 мобильнияб бухье-
налъул станция хIалтIизе кко-
лаан Дагъистаналда, хасго 
мугIрузулал районазда «Ро-
стелекомалъ» хIисабалде бо-
сухъе. Гьеб ккола Россиялъул 
тарихалъулаб цебетIеялъул 
министерствоялъ гIисинал ва 
рикIкIадал росабалъ бугеб тари-
халъулаб ращалъигьечIолъиялъул 
гIунгутIи рукIкIалиде ккезаби-
ялда хурхун тIоритIулел тадби-
разул цояб, ай, гьелда рекъон, 
рикIкIадал росабалъеги щвезе 

буго гьоркьокъотIи гьечIеб мо-
бильнияб бухьен ва интернет.

Гьеб проекталъул цояблъун 
ккола ТIадинхокъвари росдал 
«Бурбале» магIарда тIад лъолеб 
бугеб (жиндир хIалтIи, цо-цо 
гIиллабазда бан, чаналиго со-
налъ бехъерхъараб) мобильнияб 
бухьеналъул вышкаги. ХIубалги 
лъун, хадубккун хIалтIиги це-
бехун инчIого, букIана гьениб 
хIалтIи. Райадминистрациялда 
тIобитIулебщибаб данделъиял-
даги гьоркьоб лъолеб букIана 
вышка лъеялъул хIалтIаби 
рагIалде рахъинариялъулгун 
бухьен чIезабиялъул, цIадал 
ранщинахъ гьенибе холеб ну-
халъул суалал. Ахирги гьабуна 
хIукму щибаб росдал вакилза-
биги гIахьаллъун, гвайги гьа-
бун, кколелъур цIиял хисун, 
гьетIа-кIичIарал-ритIизарун 
хIубалгун хIалтIи рагIалде 
бахъинабизе. Районалъул адми-
нистрациялъул аппараталъул, 
энергосеталъул, Метрада, 
Гьакъо, Эчеда, Хъварщи, Ин-
хокъвари, Сасикь, Къеди, 
ЦIумада, ТIинди, Гъоркьгьак-
вари ва Силди росабазул вакил-
забазул гIахьаллъигун 22 ва 24  
августалда радалго байбихьана 
гьениб хIалтIи.

ЖамагIаталъул газа кьур-
даги рекIунарищха, цадахъ 

рекъон, рукь цIан хадусала, гьа-
ва-бакъалъул хиса-басиязухъ 
балагьичIого, ана хIалтIиги 
цебехун. Цогидазе мисал би-
хьизабун хIалтIанин абулеб 
букIана цебе цо-цо къецал-гва-
язулъ, гьаниб мисал бихьиза-
бурал киналго ккана: дуца гьа-
бе, досде тIаме лъилго ккечIо, 
хIалтIул хIасилалги гьелдаго 
релълъинарищха. Бакъаниде-
хун бараб цIадалъул квал-квал 
ккечIебани, рагIалде щвела-
ан букIараб хIалтIи. Цо-цо 

гIиллабазда бан гIахьаллъизе 
рес щвечIел росабазул вакилза-
базеги хIажалъулин хIалтIиян 
махсародеги буссинабун, тана 
дагьабго хIалтIи гьезиеги. 
Божи буго гьебги кватIичIого 
рагIалде бахъилин.

-Ахираб щуго-анлъго 
соналъ (цIикIкIун батичIо
ниха), бицунеб хабар букIу
на щибаб данделъиялда 
гуребги, кIиго чи вахъун 
чIаралъубги Инхокъвари 
лъолеб вышкаялъул. БукIи
нарищха, тIолго район, хъа-
тиниб лъураб гIеч гIадин, 
бихьулеб бугелъул «Бурба-
ле» магIардаса. 

Сотовияб бухьенги ккола 
жакъа мугIрузул районазул 
халкъалъул аслиял «унта-

базул» цояб. МагIарухъ ру
гел гIадамазеги бокьун буго 
«кIудияб дуниялалъулгун» 
гьоркьоб къотIи гьечIеб бу-
хьен букIине, шагьаралъу-
лазе гIадин, тарихалъулал 
хъулухъал щвезе, тIуразе, 
дистанционнияб лъай боси-
зе яги онлайн къагIидаялъ 
даран-базаралда рукIине,-
ян абуна къадекванде 
ракIарараб бакIалда райо-
налъул бетIерасул замести-
тель Халилула МухIамадовас 
гIахьалчагIазе районалъул 
бетIер Шамил ГIумаровасул 
рахъалъан баркала загьир 
гьабулаго. -Республикаялда-
го гIадин, нилъер районал-
даги, нужедаго бихьухъе, 
гьелда сверухъ гьарулел 
хIалтIаби дагьал гьечIо, 
божи буго, гьадинаб цолъи- 
къуватгун къватIире рахъун, 
хIалтIи гIуцIани, кватIичIого 
гьаб суалалъе киналго ра
зияб ахир лъелин абун.

ГIахьаллъаразе барка-
ла загьир гьабурал кIалъаял 
гьаруна Эчедаса ГьитIвас 
ГьитIвасовас, КIванкьадаса 
МухIамад Хочбаровас, Къе-
диса ИсмагIил ГIашикъовас, 
Хуштадаса МухIамадамин 
МухIамадовас ва цогидазги.

Кинаб гвайха букIинеб 
чIам-чIам гьечIеб, Расул 
ХIамзатовас абухъего?! Агъ-

валисан АхIмад Нажмуди-
новасгун Эчедиса АсхIаб 
ГIалимухIамадовас гIуцIараб 
тIагIамаб къадеквандаса ха-
дуб кIиабизеги речIчIиги 
гьабун, мадар гьабуна 
гIолохъабаз хIалтIуе. Алла-
гьас киналго гIахьалчагIазул 
вышкаялда гьабураб хIалтIи 
киридае хъвайги, рохалил 
гурони харбал рагIизе хъван 
батугеги. Амин.

Хадижат Залимханова

Гьал къояз 75 сон тIубана Рос-
сиялъул ГIелмабазул  академик  
АсхIаб АсхIабовас. 

АсхIаб ккола гIалимчи-физик,  
педагог, СССРалъул гIелмабазул 

академиялъул ва Коми республи-
каялъул прикладнияб минера-
логиялъул рахъалъ пачалихъияб 
премиялъул  лауреат, РАНалъул 
Коми республикаялъул ГIелмияб 
централъул президиумалъул ву
кIарав председатель, Россиялъул 
ва Болгариялъул гIелмабазул ака-
демиязул хIакъикъияв член. Гьев 
вуго гIажаибго гIадатияб гIамал-
хасияталъул инсан, Дагъистаналъ-
ул щуго академиказдасан цояв.

Дунялалъул минералоги-
ялъул  гIелму цебетIезабиялъулъ 
АсхIаб  АсхIабовас лъуна кIудияб 
бутIа. Жакъасеб искусствен-
нияб къагIидаялда кристаллал 
гIезариялъул ишалда жанибги 
пайда босула гьес ургъарал  цIиял 
къагIидабаздаса.

РакI-ракIалъ баркула АсхIа
бида гьавураб къо, гьарула сахлъи,  
рохел, гьабулеб ишалъулъ битIккей.

Академикасул юбилей

ЦIияб хъулухъ

С тех юных лет, когда, восхищенный подвигом Аси Денисенко, я под-
нимался пешком к Вам для снятия фильма «Мир оставляю вам...», Вы-
хушетинцы, цихалал и метрадинцы- поселились в моем сердце. Клянусь: 
я Вас полюбил неизменно и бесповоротно!  

Вы-люди большой Высоты, человеческой Верности и горского Вели-
чия! Спасибо каждому, кто уберег сёла и сакли предков, ибо осиротевшие 
хутора и сёла- это кровоточащие раны нашей истории с пронзительной 
болью, упреками предков и растерянностью потомков. 

Знаю, что Вам и Вашим предкам было тяжело, очень тяжело, но Вы 
не жаловались и стоически превозмогли все тяготы бытовой необустроен-
ности, нищенской обездоленности, чрезмерной отдаленности и опасного 
бездорожья. В жизни важно быть не только воинами, но и тружениками 
тоже. Создать бы этнографический музей и саклю Кунака в Хушети! 

Эхо донес слух о том, что Абдулмуслим Мухидинович  Абдулмусли-
мов приедет к Вам. Прошу передать могучему руководителю Дагестана 
гранитный салам и мольбу задуматься об обустройстве жизни в горных 
селах, ибо всеобщая урбанизация- порочна по сути и последствиями. Наш 
всеобщий долг- придать смысл, комфорт и притяжение, живущим в горах! 
Вспомним сегодня с благодарностью и великого совнаркома Абдурахмана 
Даниялова тоже, который поднимался в Хваршини в тяжелейшие времена. 

Уважаемые земляки!
У Вас есть полное моральное и юридическое право выразить публич-

но благодарность беспокойному земляку Абдурахману Камилову и его ко-
манде за их великий труд по прокладыванию дороги к нашим вершинам 
и Вашим сердцам! Пожелаем же ему и его героическим коллегам не уста-
вать на поприще служения благополучия Отечества! 

Поздравляю каждого и всех Дорогой в новую Жизнь! Я всегда с Вами! 
   
                          С уважением, доктор Магомед Абдулхабиров

ЖамагIаталъул газа...

Сердцем приветствую 
счастливых хушетинцев



ЦIалул сон байбихьизе  хутIун 
руго  дагьалго къоял. Риидалил 
халатал каникулаз хIухьбахъана 
цIалдохъабаз.  ЦIализе бугеб гъира-
шавкъгун  рачIина гьел школалде.

Ясли-ахаз къватIире риччарал 
гьитIичал тIоцере гIодор чIела пар-
табазда нахъа. 

БачIунеб цIалул соналъул хи-
са-басиязул ва школал цIалдохъаби 
къабул гьаризе хIадурлъиялъул 
бицун нижер  гара-чIвари ккана 
районалъул лъайкьеялъул управле-
ниялъул нухмалъулей Зайнаб  ГIаб
дусаламовагун.

-Кинаб хIадурлъи бугеб рай-
оналъул школазда цIияб цIалул 
соналде?

-Районалда ругел шко-
лал цIалдохъаби къабул гьаризе 
хIадурал руго. Исана школазда 
капиталиял ремонтал гьаризе ри-
хьизарун рукIинчIо, щайгурелъ-
ул конкурсалда нилъер школал 
тIаса рищичIо. Планалда букIана 
ТIадхъварщини, Гъоркьхъварщи-
ни школазда капиталияб ремонт 
гьабизе, г1ей гьабизе ккана гIиси-
бикъинабго ремонталда.

ТIоцебесеб  сентябралда  феде-
ралияб  программаялда  рекъон ба-
раб нусиялда къого цIалдохъанасе  
бакI бугеб  КIванада росдал школа 
хIадур буго цIалдохъабазе нуцIби 
рагьизе. 

Гьединго ТIинди росулъ лъаб-
къого лъимералъе бакI бугеб лъи-
малазул ах хIалтIизе байбихьи-
зе буго. ТIисси росулъ школаги 
хIадураб буго, амма хIажатаб обо-
рудование жеги щун гьечIо.

-Чан цIалдохъан исана пар-
табазда нахъа гIодор чIезе ругел?

-Жакъа къоялде  ругел баяназ-
да рекъон, 2430 цIалдохъан къабул 
гьавизе вуго районалъул росабазул 
школаз. Араб соналде дандеккун 
гьезул къадар дагьабго г1одобе 
ккун буго.

-Кинаб бугеб ахIвал-хIал 
районалъул ясли-ахазда?

-Ясли-ахазда дагьабго ремонт 
гьабуна.

Школаздаго гIадин, гьитIи
чазулги къадар сонидаса-сони-
де дагьлъулеб буго батIи-батIиял 
гIиллабазда бан.

-Кин бугеб специалистаз-
далъун школал хьезариялъул 
суал? Чан гIолохъанав спе
циалист-мугIалим вачIарав рай-
оналде хIалтIизе?

-Исана педагогикиял универ-
ситетал лъугIун рачIарал специ-
алистал ккечIо. Щибаб сонайил 
сентябралъул байбихьуда  ниже-
ца  цIех-рех гьабун, педагогасул 
хIалтIи тIаса бищарал студентазул 
сияхI гьабула ва бухьен букIуна 
гьелгун.

-Специалистаздалъун хьеза-

риялъул рахъалъ «Земский учи-
тель»  программаялда рекъон, 
ТIинди школалде физикаялъул 
учитель вачIине вуго гIолел гьечIо 
математикаялъул, гIурус ва инглис 
мацIазул мугIалимзаби.

-Сонайилго хисулеб ва цIи
лъулеб буго цIалул система. Иса-
на кканищ хиса-басиял?

-Исанасеб сон лъазабун 
буго «Педагогасул ва насихIат
чиясул» абун. Гьелъ учителасул 
хIалтIудехун кIвар буссинабила, 
тIадегIанаб даражаялде  бачина 
гьесул хIалтIул къимат. Гьал къо-
яз республикаялъул лъайкьеялъул 
министрасул тIоцеесей замести-
тель Аида ГIусманхIажиевалъул 
нухмалъиялда гъоркь тIобитIараб 
видеоконференциялда лъикIаблъун 
бихьизабуна 5-11 классазда цIалул 
анкь щуго къоялъул  къагIидаялде 
сверизаби.

-КватIичIого букIина авгу-
сталъулаб конференция, цIалул 
араб соналъул  хIасил гьабулеб 
ва бачIунелде  хIадурлъиялъул 
бицунеб. Кинал тадбирал  тIо
ритIизе планалда ругел гьелда 
хурхун?

-Педагогалгун тIоритIизе руго 
семинарал. ГIемерал хиса-басиял 
руго цIалул программаялда све-
рухъ. Хасго щуго къоялъул хIалтIул 
къагIидаялде рачIигун. ТIоцебесеб 
сентябралдаса нахъе цIалул фе-
дералиял программабазда ккарал 
хиса-басиязул бичIчIикьеялъул 
хIалтIи гьабизе буго педагогазда 
гьоркьоб. Ясли-ахазул, байбихьул 
ва чIах1иял классазул программа-
базда гIемер хиса-басиял ккун руго.

-Кинаб къимат кьелеб араб 
соналъ пачалихъиял экзаменал 
кьеялъул хIасилазе?

-Цереккун соназде дандеккун  
цIалдохъабаз  экзаменазда бихьиза-
булеб  лъаялъул даража лъикIлъун 
буго.

Бугониги, экзаменал кье
чIезул къадар исана цIикIкIана.  
АнцIила цоабилеб классазда къо-
ло анлъго цIалдохъанасе бищун 
гIодобегIанасебцин даражаялда 
баллал гIечIо.

6-12 сентябралда гьезул ихти-
яр буго цоги нухалъ экзаменал кье-
зе. Гьединабго хIал буго ичIабилел 
классаздаги.

-ТIахьаздалъун хьезария
лъул суал кин бугеб?

-ТIахьазул рахъалъ квал-квал 
гьечIо. КIванада ва Гьигьалъ цIиял 
рарал школазе  хIажатаб  къайигун 
цадахъ щвезе руго тIахьал. Шко-
лаз кьурал гIарзабазда рекъон, ни-
жехъе тIахьал рачIун руго.

-ЦI алул  цIияб соналде  щиб 
гьарилеб мугIалимзабазегун 
цIалдохъабазе?

-МугIалимзабазе гьарила са-
бру, гьабулеб ишалъулъ квербакъи, 
щулияб сахлъи, гIодоре риччай, 
цIализе гъира бугел цIалдохъаби 
ва гьезие тарбия кьолел умумул 
цIикIкIин.

БичIчIула, щуго къойилаб 
хIалтIул къагIидаялде рачIингун,  
байбихьуда захIмат букIина, амма 
гьебги рукIкIалиде ккела.

               Заур Бадрудинов

Районалъул росабазда  гьор-
кьоб бищунго рикIкIада  бугеблъун 
ккола Хушети  росу.  Гьеб буго 
тIабигIаталь  цо хасаб берцинлъи 
кьураб  бакI. Жибго мугIрул каран-

да  бугониги, гIазулъ тIерхьарал 
мугIрузул тIогьалги, цебе рохьги, 
сверухь тIогьоль росарал  гIатIидал 
расальабиги, гьелги рикьизарун, 
гуржиязул гIорхъодаса байбихьу-
леб,  полпихараб лъарги-росдал  
берцинаб тIабигIатги, бацIцIадаб 

гьаваги-гIемераб  мехалда кIо
ченаро ихдалгун  риидал гуребги, 
хасалогицин  гьенире шваразда. 

Амма гьебго заманалда  
тIабигIат берцинаб хушетдерил 
ракьалъул буго кIиабилебги  рахъ: 
лъелго ине яги хIама хьвадиялъе 
гурони гьечIеб  нух, зама-зама-
налда гьоркьоса къотIун гурони 
букIунареб  электрикалъул канльи, 
льикI  хIалтIулареб  бухьен.  Ху-
шети росдал гIадамазул анищлъун 
ккола рехсаралщинал  гIузраби 
ва божи-хьулги буго гуржиязул 
гIорхъода ругел жидер  кида-къад-
ги  гьел льугIилел ратилин абун.  
Гьебго хьулалда руго гьаб сура-
талда нужеда рихьулел,  хIамидаги 
рекIун ругел Хушети росулъа 
гIисинал чагIи, гьелъул чIухIараб 
букIинесеб-МухIамад ва ПатIимат 
МухIамадовал. 	

-Рии бакьулъцин гIаздал  цIун 
рукIунел мугIруздаса дагьалъ 
букIунги сухъмахънух букIуна, гье-
динлъидал рес рекъола къватIире-
жанире рахъине, хIажатаб-тараб 
босизе. КватIичIого тIаде щвезехъ-
ин буго хасел ва ниж махIрумлъула 
цохIого цо бугеб «гIумрудул шагь-
ра-сухъмахънухалдасаги. ТIубараб 
хаселалъ «кIудияб ракьалдаса» 
ратIа тIола ниж,-ан абуна лъимала-
зул эбел Аминатицаги. 

Дир лъимал кIудиял гIе
лалдениги росулъе автотранспорт 
хьвадизе батилин хьулалги камула-
ро, гьелда анищгун къаникье арал 
гIемерал ругин росуцояз абидал, 
нахъойги пашманлъизеги бачIуна...

Метрада-Гъоркьхъварщини 
нухда дандчIварал нижеца цоцазда 
«Нух битIаги»,-ян абуна ва ниже-
нижер сапар цебехун бухьана: гьез-
Хушетибехун, дица-Агъвалибехун. 
Аллагьас ц1унаги, цо балагьаб иш 
ккани, к1иябго лъимералдасан ба-

т1алъизехъин буго гурищ хъизани-
лан паркъана цо лах1заталъ пикру...

ИншаАллагь, гIемер кватIи
чIого тIубазе батила гьезул мурад-
анищ,-абун диего рак1 батизабуна, 
бот1ролъ кIетIолел квешал пи-
крабиги рачахъун, лабаллъабазда 
бугеб чIедераб сухъмахънух ккун 
ячIунаго. Гьеб мехаль кIочене бати-
ла дол дида дандчIварал, рортичIого 

рукIинеян  эбелалъ цоцалъ щулаго 
кваралъги рухьун, унел рукIарал 
лъималазда цо кидаялиго жал 
гIагараб росулье хIамидаги peкIyн 
унел рукIараб замана.                                                                   

         Хадижат Залимханова
Сураталда: хIамидаги рекIун 

Хушети унел лъимал. 

P.S. Гьадинаб, дирго мукъ-
санал пикраби загьир гьабураб 
макъала хъван букIана дица 2008 
соналъул 24 октябралда къватIибе 
араб №46 «ЦIумадисезул гьаракь» 
газеталда «Хушетисел-лъикIалде 
хьулгун» абураб цIаралда гъоркь. 

АнцIила анкьго сон цо къо  
арабгIанги лъачIого ана долдаса 
нахъе, гIемер лъим чвахана, хиса-
басиял ккана районалдаги. Г1еме-
раб жо бихьизе хъван бук1ун буго 
нилъедаги. 

Бищун лъикIаб хиса-басилъун 
ккана Хушети росулъе гьал къояз 
шагьра-нух бахъи, «кIудияб дуни-
ял» бихьизе жидерго маххул чуяз-
даги рекIун ине росдал гIадамазе 
рес щвей. Тарихалде ана доб щи-
васул щокърониб къараб молодаги 
лъун больницаялде унтарал щвеза-
рулеб замана, кире цIумадисел щва-
ниги, гьезие бадибчIвай хIисабалда 
бихьизабулеб гьединабго видео. 

Гьеб киналъулго «гIайибияв» 
ккола Халкъияб Собраниялъул 
депутат, нилъер ракьцояв 
ГIабдурахIман Камилов. Гьесие 
кьолеб баркаладул бицун рагIалде 
щоларо Ункъракьалъулал, Аллагьас 

гьесие кири кIодо гьабеги. Роха-
лие гурони цIияб шагьранухдасан 
къватIире рахъине хъван батугеги 
хушетисел. Амин Аллагь. Жидер-
го маххул чуяздаги рекIун, чанги 
рехе-эхеде ина дол соназ кваразги 
рухьун, хIамуздаги рекIун, хIинкъи 

цIикIкIараб хIалалда рукIарал пар-
сазул сухъмахънухаздасан арал 
хушетдерил лъимал-хушетдерил 
жакъасеб ва  букIинесеб гIел.

Хушети цIияб шагьранух ра-
гьиялда хурхун материал бахъила 
хадусеб номералда. 

Хушетдерил анищ тIубанаТIоцебесеб сентябралде 
хIадур руго

Гьеб бихьана хирургиялъулаб отделени-
ялда бугеб, ай гьенир регаразул баркалаялъул 
рагIабаздалъун. Лъаларо кинаб хIикмат гьебали, 
больницаялда щварал унтараздехун  исламияб 
тIалабги, недегьаб каламги, гьимиги, рахIмуги 
гьабулел хIалтIабиги рихьидал, малаикзабиян 
кколаан.

Больницаялда бараб заманги букIана бищунго 
хириял гIагарал чагIазда  аскIоб бараб гIадинаб. 
Нахъе  инзецин бихьулеб букIинчIо. ПалхIасил 
больницаялда чIезабун бугеб рацIцIалъиги, тох-
турзабазул тIалабги, щулияб гIадлу-низамги, 
унтараздехун бугеб бербалагьиги бихьидал 
битIахъе гIажаиблъизе бачIана.

Дунгун цадахъ регун рукIаразулгун дирго 

рахъалдасан бокьун буго ракI-ракIалъулаб бар-
кала загьир гьабизе хирургиялъул отделениялъул 
нухмалъулев ГIумарасхIаб МухIамадовасе, тох-
турзаби  Арсен ХIамзатхIажиевасе, МухIамад  
ХIабибовасе,  медсестра Замира  Разакъовалъе, 
цIарал хъван рехсечIониги, тIолабго коллекти-
валъе. Ниж гIадин, Аллагьги разилъаги нужеда.

 Аллагьас нужер хIалтIи  кирилъун хъвайги, 
кьеги  нужее  щулияб сахлъи ва халатаб гIумру, 
щулалъаги нужер  ракIазулъ  иман, баракат лъеги  
нужер ризкъиялда, лъимал-хъизаназдаса рохун 
хутIаги.                                    

                  
Мажид ГIабдулгъапуров, Гьигьалъ росу

Берцинал ясазул хIеренал ракIал, 
МукIурлъичIо жеги нуж согIлъиялъе. 
Зулмуяб къуваталъ рахъана хъулби, 
Амма нужеда гьелъ гьабичIо кверщел.  
 
Нужер хIурмат гьабун чан чIухIухъанас, 
ЧIарбида накаби тункизарурал.  
Бащадаб дуниял асирги гьабун,  
АсирлъичIищ чанги къирал нужее. 
 
 

Огь, гIолилал ясал, берцинлъиялъищ, 
Беразулъ бахчараб балъголъиялъищ, 
Хадув гъолев гьечIо кин ургъаниги,  
Кисиналъ дун цIикIкIун цIалев нужехъе. 
 
Дунги гIумруялъго берцинлъиялъул 
Цо гьитIинав асир гьаб дунялалда, 
Гьеб асирлъудаса дун ворчIиларо, 
ЧIаго дунялалда вугебгIан мехалъ

СайгидахIмад АхIмаднабиев, 
ЦIияб Сасикь росу

ЦIумал роржунел  руго      
ТIаса балагьун гьезда. 
ЛъикIаб, квешаб кинабго, 
Цебе тIамулеб буго. 
 
ЛъикIаб бецулеб буго, 
Квешаб какулеб буго. 
ГIадлуялъул ритIухълъи, 
КъвакIарал дир цIумазул. 
 
РитIухъаб нух ккун чIезе, 
Къуват кьеги Аллагьас. 
Мекъаб, тIекъаб борцине, 
ГIакълу кьеги Аллагьас. 
 
ГIакъиллъиялъул хIикмат, 
Сабру кьеги Аллагьас. 
КьучIаб нухда хьвадизе, 
Иман кьеги Аллагьас. 
        МухIамад Коратов,            
ТIинди росу

Дир кечI, дир рокьул кечI, боржа мугIрузде 
Боркьараб саламгун магIарулазде.  
Щва мун Шаваялда, гьури кинигин 
Дир лъимелъи араб росу бихьизе. 

                 Дир кечI, магIарул кечI, щва мун магIарухъ 
                 КъатIнор гIодор чIарал дол харабазухъ, 
                 Дозулги букIараб рокьиги, кечIги 
                 Араб гIолохъанлъи ракIалде щвезе. 
 
Щва мун щибаб рокъоб, щобил бакъ гIадин, 
КочIоца щивниги къварид гьавичIин.  
Дир кечI ярагъ гуро, я ханжар гуро 
Гьелъ ругъун лъурав чи жеги рагIичIо.  
 
                                     Мусаева Зулейхат, Эчеда росу

Дидагоги бихьана, дунго нугIлъунги ккана...

Дунялалъул рокъор нилъ абадияллъун гьечIо, хвел щивасде щола, гьеб 
бачIинеги буго тохлъукьего. Дунял тун индал гьабулеб гIамал-гIибадат 
къотIула амма ТIадегIанав Аллагьас гьеб къотIунгутIизе сабаблъун гьабун 
буго чанго жо. Гьединазул  цояб буго васиятги. Гьебги ккола жиндир хве-
лалда  хурхинабун чияс гьабун толеб ракI- ракlалъулаб садакъа. 

MухIаммадгIариф  Къурбанов 
Гьединлъидалин бугеб шаригIаталда  бихьизабун балугълъиялде ва-

харав щивав  чияе, живго хвелалде,  васият  гьаби,  гьеб  хъван тей.  Васи-
ят гьабиялъул xIакъалъулъ хирияб Къуръаналда рехсон буго, Аварагасул   
хIадисалги  гIезегIан руго. 

Къуръаналда буго (магIна): «Нужер цонигиясде  хвел гIагарлъулеб 
мехалъ, нахъе толеб магIишат, боцIи-мал бугони, нужее бихьизабураблъун 
буго эбел-инсуегун  гIагарлъиялъе шаргIалда  рекъараб  xIалалъ  васият 
гьабизе... », - ян (суратул «Бакъара» 180 аят). 

XIадисалда буго:  «Жиндир  боцIи-мал  бугев чиясе бегьизабураб 
гьечIо  кIиго  сордоялъгицин  хъвараб васият  гьечIого вукIине», - ян (Бу-
хари, Муслим). 

«Бугъятул мустаршидин» абураб тlехьалда хъвалеб буго васиятги 
гьечIого  хварав чиясда хабалъ вугебгIан заманалъ  гьенив (дунялалдаги  
ахираталдаги  гьоркьоб  буго барзахин абун киналго хваразул рyxIал дан-
делъулеб бакI)  кIалъазе кIоларин. 

Аварагас   абунин  ибну Мажагьидасан  бицун буго: «КIудияб 
лъикIлъиялдаса мaxIрумлъарав чи вуго васияталдаса  маxIрумлъарав чи,  
Васиятгун хварав чи  Аллагьасул  нухда,  Аварагасул  суннаталда,  Алла-
гьасукьа   xIинкъиялда,  шагьидлъиялда,  жиндир мунагьал  чурун хварав 
чи вуго», - ян абун. 

Васиятги ккола хун хадуб чияс  жиндир  боцIи-мал, буголъи лъикIаб 
рахъалде буссинабеян хъван тей.  Гьебги  ккола жиндир  ирсилал бече-
дал ругониги,  мискинал ругониги нахъе хутIаралъул лъабил бутIаялдаса  
цIикIкIинчIеб жо.  Лъабил  бутIаялдаса цIикIкIараб васият ирсилаз  
бегьизабичIони,  тIаде  цIикIкIараб  къадар  рикIкIунаро. Васияталъе  та-
раб лъабил бутIaги  халгьабула  гьecдa тIад батараб налъи чияе кьезе кко-
леб  xIaкъ тlубан хадуб. 

Васиятги букlине бегьула, гIемераб  магIишат, боцIи-мал нахъе тун 
гьеб бикьи гуреб (шаригIаталда гьединги хварас нахъе тараб ирсилазе 
лъие щиб щолебали  бихьизабун буго)  гIага-божаралгун  диналъул  агьлу 
Аллагьасдаса  xIинкъиялде  аxIараб, шаригIаталъул xIукъукъазда тIадчIей 
гьабеян малъун хъварабги. 

Васияталъулъ цере гьаризе бищунго  хириял руго ирс щоларел 
гIагарал чагIи, xIажалъи цIикIкIарал лъикIлъиялъул агьлу. 

Васият гьабизе бегьула гIаммаб,  xIалалаб  рахъалдеги . Масала,  маж-
гит  къачIай, гьелъул маслaxIатал тIурай гIадаб. Васият гьабизе бегьула-
ро,  гIаммаб рахъалде бугониги,  хассав чиясе бугониги жиндилъ гIасилъи,  
xIарамлъи-карагьалъи бугел жалазе. 

Пуланав чиясул хвалде гIагарлъиялъул  гIаламатал загьирлъидал, 
суннатаб буго гьумерги къиблаялъул рахъалде буссинабун, хьибилалде 
вегизавизе. Квараналде рес рекъечIони, гьумерги гъоркьа хIатIалги къи-
блаялде руссинарун, мугъалда вегизавила. Гьединго лъикIаб бугo «Ла 
илагьа иллаллагь» абураб калима малъизе, балугълъичIев вугониги,- гьеб  
ракIалдеги щун, абизе букIине. 

Жабир  Мажидов
Аварагас  абуна: «Холезда acкIop  ругез  гьезда  «Ла илагьа иллал-

лагъ» малъе, алжаналъул рохелги бице. XIалимавцин гьаб бакIалда 
xIайранлъула, шайтIанги Адамил  лъимаде бищунго гIагараб гьаб 
бакIалда  бyкIуна. Дир нафс кодосев АллагьасхIаги, цоxIо Малакул-мавт 
вихьи кутакаб буго азарго нухалъ хвалчен кьабиялдаса. Дир  нафс кодосев 
АллагьасхIаги,  лагъасул рухI бахъуларо, жиндир щибаб лагаялда батIа- 
батIаго унтичIого», - ян. 

«Ла илагьа иллаллагь  абураб калима малъулев чи унтарасде  туш-
манлъиги  xIасадги  гьечIев ирсилав гурев вyкIине  лъикIаб буго. Гьебги 
унтарасда  «гьесие дун  хехго хвезе къваригIун бугин» абун рaкIалде  кке-
ларедухъ.  Амма ирсилал гурел гьечIони,  гьезул бищун гурxIулес малъ-
ила. Гьеб малъила  гурxIалида, берцинго,  дуца абеян абичIого,  унтарасе 
гьелдалъун зарал ккечIого бyкIине. Малъулелъул гIемерго тIадчIейги  гьа-
биларо. ЦоцIул малъун  гьec абуни,  тIокIаб  малъиларо, гьес цогидаб  ка-
лам  гьабичIони,  Аварагас   абуна: «XIакълъунго жиндир ахирисеб  калам  
«Ла илагьа иллаллагь»  бугев алжаналде  лъугьуна», - ян. 

Жеги лъикIаб бyгo хвел гIагарлъарасда  лъим гьекъезабизе.  РyxI 
бахъияльул  зaxIмалъиялъ кутакаб къеч  бергьуна, цинги  шайтIаналъ къо-
синавиялда  xIинкъи  бyкIуна.  XIадисалда бачIана: «ШайтIан бацIцIадаб,  
тIокIкIараб лъимгун  бачIуна ва жинцаги абула, дуца абейин  «дун  гуреб 
лагълъи гьабизе кколеб жо гьечIин»,  дица дуе лъим  кьезе», - ян.  РyxI 
бахъулесул лъеде  xIажалъи  загьирлъичIониги  суннатаб  буго гьесие лъим  
кьезе, амма загьирлъани, тIадаб буго. 

Гьединго суннатаб буго тIaтyн суратул  «Ясин» ва балъго сурату  
«РрагIд» цIализе.   «Ясин» цIалиялъул xIикмат ккола гьелъулъ бицунеб 
бугеб  къиямасеб  къоялъул,  тIаде рахъиналъул аxIвал-xIал ракIалде  щве-
заби. «РагIд» цIалиялъул xIикмат буго  гьелъ рухI бахъи бигьа гьабулеб 
букIин. Гьединго рyxIбахъи бигьа гьабула сивак  бахъиялъги. 

Гьеб кIиялъулго  xIакъалъулъ  бачIана:  гьесда аскIоб гьеб цIалани,  
къеч  хьваравлъун  хвелин  ва хабалъеги лъугьинин абун.  Цоялда къокъ-
лъун  чIолев вугони,  магIна бичIчIулесда  аскIоб «Ясин»,  бичIчIуларесда  
аскIоб  «РагIд» цIалила. 

XIадисалда бачIана: «Жибрил вачIунила  МyxIаммадил  умматалда-
са какичуриялда  хварав  чиясда аскIове», - ян.  Гьединлъидал унтарасги  
гьecдa acкIop ругезги  xIapaкaт  бахъила какичуриялда рyкIине. 

Васият

Чи холелъул…

Берцинал ясал

Дир кечI ЦIумазде  

ГIалимзаби гIемераб, вагIза боси цIакъ дагьаб,
Бусурбаби гIемераб, иман бугел цIакъ дагьаб,
Патриотал гIемераб, ватIан бокьи цIакъ дагьаб-
Жагьиллъиялъ угьдулеб буго гьанже Дагъистан.

Диваналъ хIукму къотIи къваригIичIел гIемераб,
ГIакъилзабазул пикру хIажалъичIел гIемераб,
ХIалихьатчагIазулги  рахъ кколел камулареб,
МацIихъабаз угьдулеб буго гьанже Дагъистан.

Божи бугел цIакъ дагьаб, рокьукълъи гIемерлъараб,
ГIолохъаби чучлъараб, чилъи чорхолъ тIагIараб,
Харабазулги адаб хадуб гьабизе тараб,
Тамашаяб замана бачIун буго, Дагъистан.

Дица гьадин абила, изну кьун, виччан тани,
Те нилъер имамзаби, гьез шагьидлъи босана.
Те дол гIалимзабиги, гIелму нилъей нахъ тарал.
Тарих нилъеца гьабе, цIуне нилъер Дагъистан!

    МухIамадхIабиб Саадуев, ЦIияб Сасикь росу

Рокьи, цIалеб хIухьел цадахъ хехлъани, 
Хиялалъ цо мурад цадахъ тIубани, 
ТIогьолъ унеб гIумру цебе тIамуни, 
ТIаде гьаваялда ракIал цолъани. 
 
«Ни»-ялда бан буго гьаниб кинабго, 
БетIергьанас хIукму къотIун батани, 
Къвал базе гIедегIун, гIумру мекъи ун, 
Кьолел гIазабазул кьалде ккечIони. 
 
Гьаваялъ черх квегъун, чанай берал лъун, 
Бихьа-бихьаралъухъ кколебги гуро, 
Цо ккурайги йокьун, талихI бокьидал, 
Рукьбуз гьанай кьолеб кьер-кьераб гIазаб. 
 
«Рокьул къайисилан» цIар дидаги чIван, 
Гьелъий жаваб кьезе дидаги рехун, 
ЦIар цоязе бугеб, цIа чидай бугеб, 
Бихьулищ къагIида гьаб гIищкъуялъул. 
 
          МухIамад ТIалхIатов, Сильди росу

Дагъистан Щиб жо кколеб рокьи?

Пикрабалъе хьвадун, хьулазде квалун, 
Хьолбохъ вугониги, ханлъун хивалалъ. 
Мун рикIкIалъанагIан, ракIалъ цIехолев, 
ЦIа гIадаб рокьуе кьал щай ахIулеб? 
 
ГIайибазул рахас дидеги гьурщун, 
Гьудул, гьанже щай мун нахъегIан къалев? 
Къадар хъвалеб къалам кIихIиги бекун, 
БацIцIадаб рокьуе щай хисардулев? 

 
Нилъер талихIалъул къуват лъугIунищ, 
Къваридго дунги тун, арав дир дармн? 
Цинги хIасраталъул хIалги лъугIунищ, 
ХIулиги дихъго тун, хIинчI боржун араб? 
 

        ПатIимат МухIамадова, ТIинди росу

Хивалазул хан 



18-20  августалда Пенза 
шагьаралда тIобитIана ветера-
назда гьоркьоб дзюдоялъул ра
хъалъ Россиялъул чемпионат.

Нусгоялдаса цIикIкIараб 
цIайиялда цеве вахъарав, эрке-
наб гугариялъул рахъалъ вете-
раназда гьоркьоб чанцIулго ду-
нялалъул къецазда бергьенлъи 

босарав ГIабдурашид Багьав-
динов, вахъана дзюдоялъул ра
хъалъ улкаялъул (Россиялъул) 
чемпионлъун.

Дзюдоялда ГIабдурашидил 
тIоцебесеб цевевахъин букIа
ниги, финалалда хIалбихьи 
цIикIкIараб, дзюдоялъул ра
хъалъ дунялалъул призер, Ев-
ропаялъул чемпион Филипп 
Моисовасдаса тIад ракIчIараб 
бергьенлъи босана. Гьеб кко-
ла Россиялъул чемпионатазда 
исана ГIабдурашидил лъабаби-
леб бергьенлъи. Май моцIалда 
Ржев шагьаралда гьев вахъана 
самбоялъул рахъалъ чемпион-
лъун ва июналда Смоленскалда 
эркенаб гугариялъул  рахъалъ 
Россиялъул чемпионаталда 
мустахIикълъана меседил меда-
лалъеги.

     МухIамад Къасумов

 Спорт

Цумадинская футбольная лига-2023
Турнирная таблица

№      Команда                    И      В     Н    П       Г      РГ     О

    1.     *  Тинди                         9      9       0      0      59-18    41    27

Результаты  9 тура   
19 август

Расписание матчей 10 тура 
26 август

Решением Собрания депутатов сельского поселе-
ния «село Хушет» от 11.08.2023 г. № 2 на 21.09.2023 
года объявлен конкурс по отбору кандидатур на долж-
ность Главы сельского поселения «село Хушет». 

Приём документов от граждан, желающих при-
нять учаcтие в конкурсе будет осуществляться в срок 
до 08.09.2023 г. с момента опубликования настояще-
го объявления в администрации сельского поселения  
«село Хушет» в рабочие дни с 9-00 до 12-00 и с 13-00 
до 17-00 часов. 

Для учаcтия в конкурсе кандидат предcтавляет 
лично следующие документы: 

-личное заявление на участие в конкурсе; 
-собственноручно заполненную и подписанную 

анкету с приложением фотографий 4 х 5-3 шт; 
-паспорт или заменяющий его документ; 
-документы, подтверждающие профессиональное 

образование, стаж работы и квалификацию (при нали-
чии): 

-документ о профессиональном образовании; 
- трудовая книжка или иной документ, подтверж-

дающий трудовую (служебную) деятельность гражда-
нина; 

- сведения о доходах полученных кандидатом, его 
супругой (супругом), несовершеннолетними  детьми, 
принадлежащем им имуществе, вкладах в банках, цен-
ных бумагах. 

- согласие на обработку персональных данных. 
Также подаются копии всех документов, указан-

ных в подпунктах 3 и 4. 
В качестве конкурсного задания кандидат пред-

ставляет разработанную им программу действий, на-
правленную на улучшение социально-экономической 
ситуации в сельском поселении. 

Программа обязательно должна содержать: 
-оценку текущего социально-экономического со-

стояния сельского поселения;
-описание основных социально-экономических 

проблем сельского поселения; 
-комплекс предлагаемых кандидатом мер, направ-

ленных на улучшение социально-экономического по-
ложения и решение основных проблем  сельсовета; 

Программа подписывается кандидатом и пред-
ставляется  в комиссию в день проведения конкурса. 

Иные условия и порядок проведения конкурса, 
формы необходимых для участия в конкурсе докумен-
тов утверждены решением Собрания депутатов сель-
ского поселения «село Хушет» от 10.07.2015 г. № 08 
«Об утверждении Положения о порядке проведения 
конкурса по отбору кандидатур на должность главы 
сельского поселения». 

Дополнительную информацию можно получить в 
отделе правовой работы  и информационных техоло-
гий админиcтрации муниципального района «Цума-
динский район». 

Председатель Собрания депутатов сельского посе-
ления  «село Хушет»              Б. Зулиев

Конкурс по отбору кандидатур 
на должность Главы сельского поселения 

Если не передавать показания 
счётчика газа, то  первые 3 меся-

ца расчёт объема газа ведётся по 
среднемесячному потреблению,а  
начиная с 4-го месяца расчёт про-
изводится по нормативам потре-
бления газа.

Если показания не передава-
лись более трёх месяцев подряд, 
чтобы возобновить начисления по 
показаниям счётчика, абоненту 
необходимо написать заявление в 
территориальный участок по месту 
жительства для снятия контроль-
ных показаний прибора учёта и 
ждать прихода контролера газового 
хозяйства.

В случае выявления наруше-
ний в работе прибора учёта газа 
или вмешательства в счётный ме-

ханизм прибора, ранее начислен-
ный по среднемесячным показани-
ям либо по нормативу объём газа 
предъявляется к оплате.

Передать показания счётчика 
газа можно  в «Личном кабине-
те абонента» на сайте компании 
www.mkala-mrg.ru; в мобильном 
приложении «Мой ГАЗ» на плат-
форме Android или «Газ Онлайн» 
на платформе iOS; по телефону 
Контакт-центра 8 800 200 98 04 в 
рабочие дни с 9 до 18 часов (звонок 
бесплатный); указать текущие по-
казания счётчика в квитанции при 
оплате газа.

Показания счётчика передаются поставщику газа 
регулярно до 25-го числа каждого месяца

Ветеран- Россиялъул чемпион 

Социалияб рахъалъ халкъ 
цIуниялъул  районалда бугеб  
управлениялъул нухмалъу

лев Аслан МухIамадовас 
Венгриялда ккарал тунка-
хIусиязул гIахьалчи Нурудин 

Мусаловасул лъади Зугьрижат 
МухIамадовалъе кьуна мина 
босизе кумекалъе гIарац  бич-
чараб свидетельство.

Аслан МухIамадовас бар-
киялъул  кIалъай гьабулаго, 
кIвар буссинабуна ВатIаналъул 
ахIиялда рекъон, рагъулал 
тунка-хIусиязда гIахьаллъарал 
рагъул гIахьалчагIи улкаялда 
кIочон гьечIеблъиялде  ва па-
чалихъалъ гьезул тIоцересел 
хIажалъаби тIураялъе кумек-
квербакъи гьабулеб букIиналде.

Свидетельствоялъул бетIер
гьанлъун кколей Зугьрижат 
МухIамадовалъ рагъулал тунка-
хIусиязул ветераназдехун бугеб 
бербалагьиялъухъ баркала за-
гьир гьабуна УСЗНалъул нух-
малъиялъе.

ХIаят Дибирова, УСЗНа
лъул хIалтIухъан

Рагъул гIахьалчагIазе-хIукуматалъул кумек


